
   ᑐᓴᐅᒪᖃᑎᒌᓐᓂᐅᑉ ᐱᓇᓱᕝᕕᖓ 

  

ᐱᓇᓱᐊᕐᑕᕕᓃᑦ ᑐᓴᕐᑎᓯᐅᑎᖏᑦ 

ᔫᓂᒥ ᓯᑉᑎᒻᐱᕆᒧᑦ 2024  

  

 

  

ᑐᓴᐅᒪᖃᑎᒌᓐᓂᐅᑉ ᐱᓇᓱᕝᕕᖓ ᐱᓇᓱᐊᖃᑎᖃᓲᑦ ᑲᒪᔨᒻᒪᕆᐅᑉ ᐊᓪᓚᕕᖓᓂᑦ ᐊᓯᖏᓐᓂᓗ ᐱᓇᓱᕝᕕᐅᔪᓂᑦ 

ᐸᕐᓀᓱᑎᒃ ᐱᓇᓱᐊᕋᑦᓴᓂᓪᓗ ᐱᕙᓪᓕᐊᑎᑦᓯᒐᓱᐊᕐᓱᑎᒃ ᑫᐋᔩᒃᑯᑦ ᐱᓇᓱᐊᕋᑦᓴᖏᓐᓂᒃ, ᐱᒍᑦᔨᐅᑎᖏᓐᓂᒃ ᐊᒻᒪᓗ 

ᐱᔭᑦᓴᕆᔭᖏᓐᓂᒃ ᖃᐅᔨᒪᔭᐅᑎᑦᓯᒐᓱᐊᕐᓱᑎᒃ ᓄᓇᕕᒻᒥᐅᑦ ᖃᓄᐃᖕᖏᓯᐊᕐᓂᖏᑦ ᐱᐅᓯᐅᒥᕙᓪᓕᐊᖁᓪᓗᒋᑦ. 

ᑐᓴᐅᒪᖃᑎᒌᑦᑏᑦ ᐊᐅᓚᑦᓯᓲᑦ ᑐᓴᐅᒪᒐᑦᓴᓂ ᐱᓇᓱᕝᕕᐅᑉ ᐃᓗᐊᓂ ᓯᓚᑖᒍᓪᓗ. ᐃᑲᔪᓲᖑᔪᒍᑦ 

ᐃᓄᓕᒫᓅᓕᖓᔪᐃᑦ ᑐᓴᐅᒪᒐᑦᓴᖏᓐᓂ, ᖃᕆᑕᐅᔭᑎᒍᑦ ᓴᕐᕿᑎᑕᐅᒋᐊᓕᓐᓂᒃ ᐊᒻᒪᓗ ᐊᓯᖏᓐᓂᒃ ᑐᓴᕐᑎᓯᐅᑎᓂᒃ 

ᐱᓇᓱᐊᕐᑕᐅᔪᐃᑦ ᒥᑦᓵᓂ ᓄᓇᕕᓕᒫᒥ, ᐊᒻᒪᓗ ᐊᐅᓚᑦᓯᓲᖑᒋᕗᒍᑦ ᐱᕙᓪᓕᐊᔪᓕᕆᐅᑎᓂᑦ ᑫᐋᔩᒃᑯᑦ 

ᐱᒍᑦᔨᐅᑎᒋᔭᖏᓐᓂ ᐊᒻᒪᓗ ᓱᓂᖏᓐᓂ. ᑐᓴᐅᒪᖃᑎᒌᑦᑏᑦ ᐊᐅᓚᑦᓯᓲᖑᒻᒥᔪᑦ ᐅᖃᐅᓰᑦ ᐁᑉᐹᓅᔭᕐᑕᐅᒍᑎᖏᓐᓂ 

ᐱᖓᓱᐃᓂᑦ, ᐊᒻᒪᓗ ᓄᑕᐅᓯᓕᕐᑐᖃᑦᑕᓱᒋᑦ ᑫᐋᔩᒃᑯᑦ ᐱᑐᑦᓯᒪᐅᑎᖏᓐᓂ ᖃᕆᑕᐅᔭᑎᒍᑦ ᐃᓄᓕᒫᓅᓕᖓᔪᓂ, 

ᐱᓇᓱᑦᑏᑦ ᑲᑕᖏᓐᓂᑦ, ᐊᒻᒪᓗ ᑐᓴᐅᒪᖃᑎᒌᕝᕖᑦ ᒪᑉᐱᒐᖏᓐᓂ. 

 

1. ᑐᓴᐅᒪᖃᑎᒌᑦᑏᑦ ᐱᓇᓱᐊᕐᓯᒪᔭᖏᑦ - ᓇᐅᓕᒫᑦ 

▪ ᐊᓪᓚᓯᒪᔪᓕᐅᕐᓃᑦ ᐊᒻᒪᓗ ᐋᕐᕿᓱᐃᓃᑦ ᐊᕐᕌᓂᑕᕐᓂᑦ ᑫᐋᔩᒃᑯᑦ ᐊᒻᒪᓗ ᓄᓇᕕᒻᒥ ᐳᓖᓯᒃᑯᑦ 

ᐱᒍᑦᔨᔨᖏᑦᑕ ᐊᕐᕌᒍᑕᒫᕐᓯᐅᑎᖏᓐᓂ ᑐᓴᕐᑎᓯᐅᑎᓂᑦ ᑲᔪᓯᔪᑦ. ᓄᓇᕕᒻᒥ ᐳᓖᓯᒃᑯᑦ ᐱᒍᑦᔨᔨᖏᑦ 

2022 ᑐᓴᕐᑎᓯᐅᑎᖏᑦ ᐱᔭᕇᕐᑕᐅᒪᔪᑦ, ᐊᒻᒪᓗ ᐱᐅᓴᕐᑕᐅᒍᑎᖏᑦ 2022-ᓗ 2021-ᓗ ᑫᐋᔩᒃᑯᑦ 

ᐊᕐᕌᒍᑕᒫᕐᓯᐅᑏᑦ ᑐᓴᕐᑎᓯᐅᑎᖏᑦ ᐱᓇᓱᐊᕐᑕᐅᔪᑦ. ᑖᒃᑯᐊ ᓴᓇᔭᐅᓂᖏᑦ ᓴᕐᕿᑎᑕᐅᓂᖏᓪᓗ ᑫᐋᔩᒃᑯᑦ 

ᓄᓇᕕᒻᒥ ᐳᓖᓯᒃᑯᑦ ᐱᒍᑦᔨᔩᑦ ᐊᕐᕌᒍᑕᒫᕐᓯᐅᑏᑦ ᑐᓴᕐᑎᓯᐅᑎᖏᑦ ᐱᔭᕇᕐᑕᐅᓛᕐᓂᐊᑐᑦ ᑕᕐᕿᓂ 

ᓯᑕᒪᓂᑦ. 

▪ ᐱᐅᓴᕐᑕᐅᒍᑏᑦ ᓯᕗᓪᓕᐹᒋᔭᐹᖅ ᑫᐋᔩᒃᑯᑦ ᐱᒋᐊᖕᖓᐅᑎᒋᑦᓱᓂᐅᒃ ᕿᑎᕐᖃᓵᑕᒫᕐᓯᐅᑏᑦ ᕿᒥᕐᕈᐊᕌᐱᖏᑦ, 

ᓄᓇᕕᒻᒥᐅᑦ ᐅᖃᐅᓯᖏᑦ, ᐱᔭᕇᕐᑐᑦ. ᓴᕐᕿᑎᑕᐅᓚᐅᕋᑎᒃ ᖃᐅᔨᓴᕐᓃᑦ ᐃᓄᐃᑦ ᑭᐅᑦᔪᑎᖏᓐᓂ 

ᕿᒥᕐᕈᐊᕌᐱᐅᑉ ᐃᓗᓕᖏᓐᓂ ᐱᓇᓱᐊᕐᑕᐅᔪᑦ. ᐊᓪᓚᕕᑦᓴᒨᔦᓃᑦ ᐊᒻᒪᓗ ᖃᕆᑕᐅᔭᑎᒍᑦ 

ᓴᕐᕿᑎᑕᐅᓂᑦᓴᖏᑦ ᐊᑐᐃᓐᓇᕈᕐᑎᑕᐅᔪᑦ, ᐊᒻᒪᓗ ᕿᒥᕐᕈᐊᕌᐱᒃ ᐁᑦᑐᑑᑎᐅᓛᕐᓂᐊᑐᖅ ᓯᑉᑎᒻᐱᕆᒥ. 

ᓄᓇᕕᒻᒥᐅᑉ ᐅᖃᐅᓯᖏᑦ ᑐᖕᖓᕕᓪᓚᕆᓖᑦ ᓄᓇᓕᓕᒫᑦ ᑲᑎᒪᔨᖏᑦᑕ ᑲᑎᒪᓂᕕᓂᖏᓐᓂ ᐊᒻᒪᓗ 

ᐊᓯᖏᓐᓂ ᓄᓇᕕᒻᒥᐅᓂᑦ ᑐᓴᐅᒪᑎᑦᓯᒍᑎᐅᖁᓪᓗᒍ ᓄᓇᓕᓕᒫᓂ ᑲᕙᒪᖓᑕ ᐃᑲᔪᕐᓯᐅᑎᖏᓐᓂᑦ ᐊᒻᒪᓗ 

ᐱᒍᑦᔨᐅᑎᖏᓐᓂ. 

▪ ᑐᓴᐅᒪᑎᒌᑦᑎᓯᔩᑦ ᐱᓇᓱᐊᖃᑎᖃᕐᑐᑦ ᑫᐋᔩᒃᑯᑦ ᐱᓇᓱᕝᕕᖏᓐᓂ ᐊᑦᔨᒌᖕᖏᑐᓂ ᐱᒋᐊᖕᙰᒍᑎᑦᓴᓂ, 

ᐃᓚᐅᑎᓪᓗᒋᑦ: 

o ᓄᓇᕕᒻᒥ ᒥᕐᖑᐃᓯᕐᕖᑦ ᐊᕐᕌᒍᓂ 20-ᓂᑦ ᖁᕕᐊᓲᑎᖃᕐᓂᖏᑦ. ᐃᕐᖃᐅᒪᐅᑎᑦᓴᒥ 

ᑕᑯᓐᓇᕋᑦᓴᓕᐅᕐᑐᕕᓃᑦ ᓄᓇᕕᒻᒥᐅᓂᑦ ᐊᐱᕐᓲᔭᕐᑕᐅᑎᓪᓗᒋᑦ ᓯᕗᓪᓕᐹᒥ 

ᒥᕐᖑᐃᓯᕐᕕᓕᐅᓕᕐᑎᓗᒋᑦ. 

o ᓄᓇᕕᒃ-ᑯᐯᒃ 2024 ᐅᑭᐅᕐᑕᑐᒥᐅᑦ ᐅᑭᐅᖑᑎᓪᓗᒍ ᐱᖕᖑᐊᓂᕐᔪᐊᑐᕕᓃᑦ ᐊᑦᔨᖑᐊᕐᑕᖏᑦ.  

o ᓄᓇᕕᒻᒥ ᐃᓅᒐᓱᐊᕐᓂᐅᑉ ᐊᑭᑐᓂᖓᓄᑦ ᐊᑭᑭᓪᓕᒋᐊᕐᑎᓯᒍᑏᑦ ᐱᐅᓯᒋᐊᕐᑕᐅᓂᖓ, 

ᓇᓗᓇᖕᖏᓂᕐᓴᐅᑎᓪᓗᒍ ᑐᓴᐅᒪᑎᑦᓯᒍᑏᑦ ᐊᒻᒪᓗ ᖃᓄᖅ ᐃᓕᒐᓱᐊᕐᑐᓴᐅᒻᒪᖔᑦ 

ᑕᑯᓐᓇᕋᑦᓴᑖᕐᑎᓗᒍ  

o ᑐᓴᐅᒪᑎᑦᓯᒍᑏᑦ ᓯᕿᓂᖅ ᐋᕐᕿᓯᒪᐅᑎᒋᔭᖏᓐᓂᒃ ᐊᒻᒪᓗ ᐃᓚᐅᔪᑦᓴᓂᑦ ᓄᐊᑦᓯᓃᑦ  

o ᐅᒥᐊᕐᑐᑏᑦ ᐊᑦᑕᓇᕐᑐᒦᑦᑌᓕᒪᒋᐊᖃᕐᓂᖏᓐᓄᑦ ᓄᐃᑦᓯᒍᑏᑦ, ᐱᓇᓱᐊᖃᑎᒋᑦᓱᒋᑦ ᓄᓇᕕᒻᒥ 

ᐳᓖᓯᒃᑯᑦ ᐱᒍᑦᔨᕕᖏᑦ ᐊᒻᒪᓗ ᑭᓇᓕᒫᒃᑯᓂ ᐊᑦᑕᓇᕐᑐᒦᑦᑌᓕᑎᑦᓯᔩᑦ, ᓄᓇᕕᒻᒥᐅᓕᒫᑦ 

ᐁᑦᑐᑐᕐᓗᒋᑦ ᐳᕕᓲᓂᑦ ᐳᑦᑕᖁᑎᓂᑦ ᑕᑦᓯᓂᑦ PFD, ᐅᒥᐊᕐᑐᑏᑦ 

ᐊᑦᑕᓇᕐᑐᒦᑦᑌᓕᒪᒋᐊᖃᕐᓂᖏᓐᓄᑦ ᐊᑭᓐᓇᒥᐅᑌᑦ, ᐊᒻᒪᓗ ᓄᐃᑦᓯᒍᑏᑦ ᑕᑯᓐᓇᕋᑦᓴᓕᐊᕕᓃᑦ 

ᑐᓴᐅᒪᖃᑎᒌᕝᕕᑎᒍᑦ ᑫᐋᔩᒃᑯᓗ ᐱᑐᑦᓯᒪᐅᑎᖏᓐᓃᑐᑦ ᑐᓴᐅᒪᔭᐅᑎᑦᓯᒍᑎᖏᑦ 

o ᐊᑦᔨᒌᖕᖏᑐᐃᑦ ᐱᕙᓪᓕᐊᔪᓕᕆᐅᑏᑦ ᓴᕐᕿᑎᑕᐅᒍᑎᖓ, ᐱᓇᓱᐊᖃᑎᒋᑦᓱᒋᑦ ᐱᓂᐊᕐᓂᓕᕆᔩᑦ, 

ᐱᒍᑦᔭᐅᓂᕐᒧᑦ ᐊᒻᒪᓗ ᐃᑲᔪᕐᑕᐅᓂᕐᒧᑦ ᐊᑐᐃᓐᓇᓄᑦ ᐱᓗᑲᑦᑕᐅᔪᕕᓂᕐᓄᑦ, ᐃᓚᐅᑎᓪᓗᒋᑦ 

ᓄᓇᓕᒻᒧᑦ ᓅᑉᐸᓕᐊᓂᕐᒧᑦ ᐃᑲᔪᕐᓃᑦ ᐱᔮᕐᓱᑐᕕᓂᕐᓄᑦ 

   

▪ ᑐᕌᒐᖃᕐᓱᑕ ᑐᑭᖃᑦᓯᐊᑐᒥᒃ ᐃᑲᔪᕐᓂᖃᑦᓯᐊᑐᒥᒃ ᐃᓄᒻᒪᕇᑦ ᑐᑭᒧᐊᕈᑎᑦᓴᖏᓐᓂ, 

ᐱᓇᓱᐊᖃᑎᖃᖏᓐᓇᑐᒍᑦ ᓄᓇᓕᓕᒫᑦ ᐊᒻᒪᓗ ᓄᓇᓖᑦ ᐱᕙᓪᓕᐊᔪᓕᕆᖏᓐᓂ ᐊᒻᒪᓗ ᓄᓇᕕᒻᒥ 

ᐃᓗᓯᕆᔩᑦ ᑲᑎᒪᔨᖏᓐᓂ ᐊᒻᒪᓗ ᐃᓄᓕᕆᔨᖏᓐᓂ ᐋᕐᕿᒋᐊᕐᑕᐅᖁᓪᓗᒋᑦ ᐃᓄᒻᒪᕇᑦ 

ᑭᒡᒐᑐᕐᑕᐅᓂᖏᓐᓅᓕᖓᔪᓂᒃ, ᐅᖃᐅᓯᑦᓴᖏᓐᓂᒃ ᐊᒻᒪᓗ ᐊᑦᔨᖑᐊᖏᓐᓂᒃ. ᓄᑖᑦ 

ᐱᒍᑦᔨᐅᑎᑦᓴᐅᒐᔭᕐᑐᑦ ᓇᓗᓀᕐᑕᐅᖃᑦᑕᑐᑦ ᐋᕐᕿᒋᐊᕐᑕᐅᓱᑎᓗ. ᓂᕆᐅᒋᔭᐅᔪᖅ ᑭᖑᓂᐊᒍᑦ 

ᓄᐃᑦᓯᒍᑏᑦ ᐊᖏᕈᑕᐅᓛᕐᓂᐊᓂᖏᑦ ᓯᑉᑎᒻᐱᕆᐅᑎᓪᓗᒍ, ᐊᒻᒪᓗ ᑐᑭᒧᐊᕈᑎᖏᑦᑕ ᐊᑦᔨᖏᑦ 

ᐃᓄᒻᒪᕆᓐᓅᔭᕐᑕᐅᓛᕐᑎᓗᒋᑦ 14-ᓄᑦ ᑲᕙᒫᐱᓐᓄᑦ ᐅᑭᐊᑦᓴᐅᑎᓪᓗᒍ 2024-ᒥ. 

▪ ᑐᓴᐅᒪᖃᑎᒌᑦᑎᓯᔩᑦ ᐱᓇᓱᐊᖃᑎᙯᓐᓇᓲᑦ ᐱᐅᓯᐅᒦᒋᐊᕋᓱᐊᕐᓱᑎᒃ ᐅᖃᐅᓯᐅᑉ ᐁᑉᐹᓅᔦᕕᖏᓐᓂ. 

ᓄᑕᐅᓯᓕᕐᑐᐃᓯᒪᔪᒍᑦ ᐊᑐᐃᓐᓇᐅᔪᓂ ᐱᒍᑦᔨᓲᓂᒃ ᐊᒻᒪᓗ ᐃᓄᑦᑎᑑᓕᕐᑎᕆᒍᓐᓇᑐᓂᒃ; 

ᐋᕐᕿᓱᐃᓯᒪᔪᒍᑦ ᐃᓄᑦᑎᑑᓕᕐᑎᑕᕕᓃᑦ ᕿᒥᕐᕈᒋᐊᕐᑕᐅᖃᑦᑕᓂᐊᕐᑎᓗᒋᑦ ᐅᖃᐅᓯᐅᑉ ᐁᑉᐹᓅᔦᔨᒧᑦ 

ᐳᕐᑐᓂᕐᓴᒧᑦ; ᐊᒻᒪᓗ ᐆᑦᑐᕋᕐᓗᑕ ᖃᕆᑕᐅᔭᑎᒍᑦ ᐁᑉᐹᓅᔭᕐᑕᕕᓂᕐᓂᒃ ᑐᕃᓐᓇᑐᒥ ᐊᑐᖃᑦᑕᓂᐊᕐᓱᑕ 

ᐱᒍᑦᔭᕗᑦ ᐱᓇᓱᕝᕖᑦ ᑐᑭᓯᑦᓯᐊᖁᓪᓗᒋᑦ ᐅᖃᐅᓯᐅᑉ ᐁᑉᐹᓅᔭᕐᑕᐅᔪᐃᑦ ᐱᕙᓪᓕᐊᑕᐅᓂᖏᓐᓂ. 

 

2. ᐱᕙᓪᓕᐊᔪᓕᕆᓂᖅ (ᐃᓄᓕᒫᓄᑦ) ᑐᓴᕋᑦᓴᓕᕆᔩᑦ 

  

ᐱᓇᓱᕝᕕᒃ ᑲᔪᓯᒃᑫᓯᒪᔪᖅ ᐊᑐᐃᓐᓇᕈᕐᑎᕆᓂᒃᑯᑦ ᐊᒻᒪᓗ ᓴᕐᕿᑎᑦᓯᓂᒃᑯᑦ ᐱᕙᓪᓕᐊᔪᓕᕆᐅᑎᓂ 

ᖃᕆᑕᐅᔭᑎᒍᑦ ᓴᕐᕿᑎᑕᐅᔪᑦᓴᓂ ᖃᕆᑕᐅᔭᑎᒍᑦ ᐅᖄᕈᑎᐅᖃᑦᑕᑐᓂ ᑐᓴᐅᑎᒃᑯᓗ. 

▪ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᑲᑎᓯᔪᕕᓃᑦ ᓄᓇᓖᑦ ᓯᕗᓕᕐᑎᖏᓐᓂ ᕿᒥᕐᕈᒋᐊᖁᓪᓗᒋᑦ ᑲᑎᕕᒃᑯᑦ 

ᐱᖁᔭᖏᓐᓂᒃ ᐊᒻᒪᓗ ᓇᓗᓀᕐᓯᖁᓪᓗᒋᑦ ᐱᖁᔭᓂᒃ ᑐᑭᑖᕆᖁᓪᓗᒋᑦ ᐱᐅᓯᐅᒥᒋᐊᖁᓪᓗᒋᑦ ᐃᓄᓕᒫᑦ 

ᐊᑦᑕᓇᕐᑐᒦᑦᑌᓕᒪᓂᖏᑦ (ᐊᐅᒡᒎᓯ 9) 

▪ ᓄᑖᖅ CRTC ᑮᓇᐅᔭᖃᕐᑎᑕᐅᒍᑎᖓ ᐱᒋᐊᖕᖓᑕᕕᓂᖅ ᑭᖑᓪᓕᐹᒋᔭᖓᓂᒃ ᐊᑦᓱᓈᑯᑖᒥ 

ᖃᕆᑕᐅᔭᖃᕐᑎᓯᒍᑎᒥᒃ ᓄᓇᓕᓕᒫᓂ 14-ᓂᑦ ᑕᕐᕋᒥ (ᔪᓓ 31) 

▪ ᐊᔪᖀᒋᐊᕈᑎ: ᑐᓴᕐᑎᓯᐅᑎ ᐳᕕᕐᓂᑐᒥᐅᑦ ᒥᕝᕕᖓᑦ ᓄᑕᐅᓯᓕᕐᑕᐅᓂᖓᓄᑦ (ᔪᓓ 30) 

▪ ᐊᒥᓱᒋᐊᓪᓓᑦ ᐃᓱᒪᒃᑯᑦ ᓱᖃᑦᓯᑎᑦᓯᓂᖏᑦ ᓄᓇᕕᒻᒥ ᐅᕕᒃᑲᓄᑦ! (ᔪᓓ 13) 

▪ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᐃᓚᑦᔪᒍᓱᑦᑐᑦ ᐃᓅᕈᓐᓀᑐᕕᓂᕐᒥᒃ ᐹᐱ ᓯᓅᐹᓪᒥᒃ (ᔪᓓ 10) 

▪ ᓄᓇᕕᒃ-ᑯᐯᒃ ᐃᓚᐅᔪᖕᖑᑐᕕᓂᖅ ᐅᑭᐅᕐᑕᑐᒥᐅᑦ ᐅᑭᐅᖑᑎᓪᓗᒍ ᐱᖕᖑᐊᓂᕐᔪᐊᖓᓄᑦ ᓄᓇᓕᕐᔪᐊᖑᖃᑎᒌᑦ 

ᑲᑎᒪᔨᖏᓐᓄᑦ (ᔫᓂ 25) 

▪ ᓯᕿᓂᖅ ᑐᓴᕐᑎᓯᔪᕕᓂᖅ ᐅᐱᕐᖔᒥ ᓱᖃᑦᓯᑎᑦᓯᓂᖃᕐᓂᐊᓂᖏᒻᓄᑦ ᓄᓇᕕᒻᒥᐅᑦ ᐅᕕᒃᑲᖁᑎᖏᓐᓂ 

ᑕᓯᐅᔭᕐᔪᐊᒥ (ᔫᓂ 19) 

▪ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ ᐊᐅᓚᑕᐅᔪᖅ ᓄᓇᑐᐃᓐᓇᒥ ᐃᑯᐊᓚᑐᓐᓂᐊᓂᕐᒥᒃ ᐱᒋᐅᕐᓴᑎᑕᐅᓂᕐᒥᒃ ᖃᓄᖅ 

ᐅᐃᒪᓇᕐᑎᓗᒍ ᓱᒋᐊᕋᓱᐊᕆᐊᒥᒃ ᐊᒻᒪᓗ ᐃᑯᐊᓚᑌᓕᑎᑦᓯᓂᕐᒥᒃ (ᔪᓓ 19) 

ᑐᑭᒧᐊᕐᑎᓯᔨ ᐱᓇᓱᐊᖃᑎᖃᕐᓯᒪᔪᖅ DGO-ᒃᑯᓂᑦ ᑲᔪᓯᑎᑦᓯᓂᕐᒥᒃ ᐊᐱᕐᓲᔭᕐᑕᐅᓂᕐᓂᑦ ᑕᒪᒃᑯᐊ 

ᐱᕙᓪᓕᐊᔪᓕᕆᐅᑏᑦ ᓴᕐᕿᑎᑕᐅᓂᕕᓂᖏᓐᓄᑦ ᐱᒍᑦᔨᓗᒋᑦ ᐊᖓᔪᕐᖄᖅ ᕿᐊᓪᑕ ᓯᓅᐹᓪ ᐊᒻᒪᓗ ᐊᓯᖏᑦ  

ᑫᐋᔩᒃᑯᑦ ᓯᕗᕐᖃᑕᕐᑎᖏᑦ ᓰᐲᓰ ᑕᕐᕋᒥᐅᑦ ᑐᑦᑕᕕᖓ, ᓄᓇᑦᓯᐊᖅ ᐱᕙᓪᓕᐊᔪᓕᕆᔨᖏᑦ, Radio-Canada 

ᐊᒻᒪᓗ ᑕᕐᕋᒥᐅᑦ ᓂᐱᖓᑦ (TNI). 

ᐱᒋᐊᓪᓚᑐᒥ, ᕿᒥᕐᕈᓲᖑᔪᒍᑦ ᑐᓴᕋᑦᓴᓂᑦ ᐊᒻᒪᓗ ᖃᕆᑕᐅᔭᑎᒍᑦ ᑐᓴᕋᑦᓴᓂᑦ ᐱᒻᒪᕆᐅᔪᓂᑦ ᑫᐋᔩᒃᑯᓄᑦ, 

ᐊᒻᒪᓗ ᓴᕐᕿᑎᑦᓯᓲᖑᑦᓱᑕ ᐳᕐᑐᓂᕐᓭᑦ ᑲᑎᒪᐅᑎᕕᓂᖏᓐᓂᒃ, DGO ᐊᒻᒪᓗ ᐱᓇᓱᕝᕕᖁᑎᕗᑦᑕ 

ᒥᑦᓵᓅᓕᖓᔪᓂᑦ. 

 

3. ᖃᕆᑕᐅᔭᑎᒍᑦ ᑐᓴᖃᑎᒌᕝᕖᑦ, ᐱᑐᕝᕕᒃ ᐊᒻᒪᓗ ᐱᓇᓱᑦᑏᑦ ᑲᑕᖓ  

ᑐᓴᐅᒪᖃᑎᒌᑦᑎᓯᔩᑦ ᐱᓇᓱᐊᖃᑎᖃᓲᑦ ᐱᓇᓱᕝᕕᓂ ᐃᓘᓐᓇᖏᓐᓂ, ᓇᓗᓇᖕᖏᑐᓂ ᐊᑐᐊᕋᕐᓂᒃ 

ᑐᓴᕐᑎᓯᒍᑎᓂ ᓄᐃᑦᓯᓱᑎᒃ ᐱᑐᕝᕕᑎᒍᑦ ᐊᒻᒪᓗ ᖃᕆᑕᐅᔭᑎᒍᑦ ᑐᓴᖃᑎᒌᕝᕕᑎᒍᑦ. ᒪᑯᓂᖓ: 

▪ ᑐᓴᐅᒪᖃᑎᒌᑦᑎᓯᔩᑦ ᓄᐃᑦᓯᓯᒪᔪᑦ 65-ᓂᑦ ᐊᑐᐃᓐᓇᓂᑦ ᐱᓇᓱᒐᕐᓂᒃ ᑫᐋᔩᒃᑯᑦ ᐱᑐᕝᕕᖓᓂ ᐊᒻᒪᓗ 

ᖃᕆᑕᐅᔭᑎᒍᑦ ᑐᓴᖃᑎᒌᕝᕕᒥ; ᐊᒻᒪᓗ ᓴᕐᕿᑎᑦᓯᓱᑎᒃ ᐊᓪᓚᓯᒪᔪᓂ ᓯᓚᐅᑉ ᒥᑦᓵᓅᓕᖓᔪᓂᑦ, 

ᐊᕚᓚᕿᐊᑦ ᐱᓇᓱᑦᑎᑖᕆᓯᒪᔭᖏᓐᓂ, ᐳᕕᕐᓂᑑᑉ ᒥᕝᕕᖓᑕ ᓴᓇᔭᐅᓂᖓᓂ, ᐃᓱᒪ ᐅᐱᕐᖔᒥ 

ᓱᖃᑦᓯᑎᑦᓯᓂᖏᓐᓂ, ᓯᕿᓂᖅ ᐅᐱᕐᖔᒥ ᓱᖃᑦᓯᑎᑦᓯᓂᖏᓐᓂ, ᓄᓇᓕᕐᔪᐊᖑᖃᑎᒌᑦ ᐃᓄᒻᒪᕇᑦ 

ᐊᑐᕐᓂᓗᑦᑌᓕᒪᓂᖓᑕ ᐅᓪᓗᖓᓂ, ᓄᑖᑦ ᐸᕐᓇᑕᐅᒪᔪᑦ ᐊᑮᑦ ᑕᒫᓂ ᖃᕆᑕᐅᔭᓕᕆᕕᒃᑯᖏᑦᑕ 

ᐱᒍᑦᔭᖏᓐᓄᑦ, ᐊᒻᒪᓗ ᓄᓇᕕᒻᒥ ᐳᓖᓯᒃᑯᑦ ᐱᒍᑦᔨᔨᖏᑦᑕ ᐊᑐᐊᕐᓯᕕᖃᕐᓂᖏᓐᓄᑦ ᑲᖏᕐᓱᒥ ᐅᕕᒃᑫᑦ 

ᐊᑐᐊᕐᓯᓂᕐᒧᑦ ᓱᖃᑦᓯᑎᑕᐅᓂᖏᓐᓄᑦ. 

▪ ᐱᓇᓱᕝᕕᒃ ᑐᓴᕐᑎᓯᖃᑦᑕᖏᓐᓇᓲᑦ ᐱᓇᓱᕝᕕᐅᔪᓂ ᓄᑖᒥ ᖃᕆᑕᐅᔭᑎᒍᑦ ᑐᓴᖃᑎᒌᕝᕖᑦ ᐱᖁᔭᖏᓐᓂ. 

ᑐᕌᒐᓕᐊᕕᓂᖅ ᓄᐃᑦᓯᖁᓪᓗᒋᑦ ᐊᑦᔨᒌᖕᖏᑐᓂᒃ ᒪᓕᑦᑕᐅᒍᓐᓇᑐᓂ ᓇᓗᓇᖕᖏᑐᓂ ᐱᐅᓯᐅᒋᐊᓕᓐᓂ 

ᖃᕆᑕᐅᔭᑎᒍᑦ ᑐᓴᖃᑎᒌᕝᕖᑦ ᐃᓗᓕᖏᓐᓂ ᐊᒻᒪᓗ ᐱᕕᑦᓭᑦ ᑲᔪᓯᑎᑕᐅᓲᑦ ᓴᕐᕿᑎᑦᓯᒍᑎᐅᑦᓱᑎᒃ 

ᑐᓴᐅᒪᑎᑦᓯᒍᑎᓂ, ᐊᒻᒪᓗ ᐱᓇᓱᕝᕖᑦ ᐊᑐᖃᑦᑕᕆᐊᖃᕐᓂᖏᑦ ᖃᕆᑕᐅᔭᑎᒍᑦ ᑐᓴᖃᑎᒌᕝᕕᖏᓐᓂ 

ᓲᓱᑦᓴᓂᖃᑦᓯᐊᓗᑎᒃ, ᐊᑐᑦᓯᐊᕋᓱᐊᕐᓗᑎᒃ ᐊᒻᒪᓗ ᑕᑯᒍᒥᓇᕐᑐᓂᒃ.  

▪ ᑐᓴᐅᒪᖃᑎᒌᑦᑎᓯᔩᑦ ᑲᔪᓯᔪᑦ ᑫᐋᔩᒃᑯᑦ ᖃᕆᑕᐅᔭᒃᑯᑦ ᐱᑐᕝᕕᖓᓂ ᐱᐅᓭᓂᒃᑯᑦ, intranet-ᒥᒃ 

ᐊᒻᒪᓗ ᖃᕆᑕᐅᔭᑎᒍᑦ ᑐᓴᐅᒪᖃᑎᒌᕝᕕᓂ. ᓄᑕᐅᓯᓕᕐᑐᐃᖏᓐᓇᖃᑦᑕᑐᒍᑦ ᐊᒻᒪᓗ 

ᐅᐃᕖᕐᕆᔭᐅᑦᑌᓕᒪᒍᑎᓂ ᐆᑦᑐᕋᖃᑦᑕᓂᒃᑯᑦᓄᑖᒥᒃ ᐱᑐᕝᕕᒥᒃ ᐱᐅᓂᕐᓴᒥ ᓄᐃᑦᓯᖁᓪᓗᑕ, ᐊᒻᒪᓗ 

ᐱᓇᓱᐊᖃᑎᖃᖃᑦᑕᑐᒍᑦ ᐊᔨᑦᒌᖕᖏᑐᓂ ᐱᓇᓱᕝᕕᓂ ᓄᐃᑦᓯᖁᓪᓗᑕ ᑕᑕᑦᑐᒥᒃ ᐃᓗᓕᑦᑕᓕᒻᒥᒃ 

ᐱᑐᕝᕕᒥ. ᑐᕌᒐᕗᑦ ᐱᐅᓂᕐᓴᒥᒃ ᐱᑐᑦᓯᒪᐅᑎᓂᖃᖁᓪᓗᑕ, ᐊᑐᕐᕕᖃᖁᓪᓗᑕ ᐊᒻᒪᓗ ᑕᑯᒥᓇᕐᑑᑎᓪᓗᒍ 

ᖃᕆᑕᐅᔭᑎᒍᑦ ᑲᑌᑦ ᑕᑯᓂᐊᕐᑐᐃᑦ ᑐᓴᐅᒪᑎᑕᐅᑦᓯᐊᖁᓪᓗᒋᑦ ᐱᐅᑦᓴᖁᓪᓗᒋᓪᓗ. 

 

4. ᑫᐋᔩᒃᑯᑦ ᓱᖃᑦᓯᓂᖏᑦ, ᓴᐳᒻᒥᓂᖏᑦ ᐊᒻᒪᓗ ᐱᒋᐅᕐᓭᓂᖏᑦ   

▪ ᑐᑭᒧᐊᕐᑎᓯᔨ ᓴᕐᕿᑎᑦᓯᔪᕕᓂᖅ ᐋᕐᕿᓯᒪᐅᑎᑦᓭᑦ ᐅᓐᓂᑑᑎᖓᓂᒃ DGO-ᒃᑯᓄᑦ ᐊᒻᒪᓗ ᐳᕐᑐᓂᕐᓴᓄᑦ, 

ᐊᒻᒪᓗ ᑲᔪᓯᑎᑦᓯᔪᕕᓂᐅᕐᓱᑎᒃ ᐱᓇᓱᑦᑎᓂ ᐃᓄᓕᒫᓂᓪᓗ ᑐᓴᐅᒪᑎᑦᓯᒍᑎᓂᒃ ᐊᑦᔨᒌᖕᖏᑐᓂᑦ 

ᑐᓴᕋᑦᓴᓂᑦ: 

o ᑭᐅᑦᔪᑏᑦ ᐊᓪᓓᑦ ᓄᓀᑦ ᐊᕕᑦᑐᓯᒪᓂᖏᑦᑕ ᑲᕙᒪᖓᓄᑦ ᑲᑎᕕᒃ ᓄᓇᓕᓕᒫᑦ ᐸᕐᓀᒍᑎᖏᓐᓂ 

ᐊᒻᒪᓗ ᑫᐋᔩᒃᑯᑦ ᐊᕙᑎᓕᕆᓂᕐᒥᒃ ᐱᖁᔮᐱᖏᓐᓂᒃ  

o ᐃᓄᓕᒫᑦ ᑐᓴᕐᑎᑕᐅᓂᖏᑦ ᐊᒻᒪᓗ MTQ ᐱᓇᓱᐊᖃᑎᖃᕐᓂᖏᑦ ᐳᕕᕐᓂᑑᑉ ᒥᕝᕕᖓᑕ 

ᓄᑕᐅᓯᓕᕐᑐᑕᐅᓂᖓᓄᑦ 

o ᐱᓇᓱᑦᑏᑦ ᖃᕆᑕᐅᔭᑎᒍᑦ ᐊᑎᓕᐅᕐᓂᕕᓂᖏᑦ ᐃᓱᒪᒃᑯᑦ ᐃᓕᓐᓂᐊᕕᓐᓄᑦ ᐅᑎᕐᐸᓕᐊᓂᖏᑦᑕ 

ᑐᓴᕐᑎᓯᐅᑎᖓᓂᒃ  

o ᑫᐋᔩᒃᑯᑦ ᐱᓇᓱᑦᑎᖏᑦ ᑐᓴᕐᑎᑕᐅᓂᖏᑦ Nomadis global ᖃᕆᑕᐅᔭᓕᕆᔩᑦ 

ᓄᕐᖃᖓᑫᓐᓇᓂᐊᕐᓂᖏᓐᓄᑦ  

o ᓴᐳᒻᒥᓂᖅ ᐃᓄᓕᒫᑦ ᐊᑦᑕᓇᕐᑐᒦᑦᑌᓕᒪᒋᐊᖃᕐᓂᖏᓐᓄᑦ ᓱᒋᐊᕐᓂᕕᓂᖏᑦ ᓄᓇᕕᒻᒥᐅᑦ 

ᐱᓕᐅᑦᔨᔩᑦ ᓴᓂᑭᓗᐊᒦᑦᑎᓗᒋᑦ  

o ᑫᐋᔩᒃᑯᑦ ᐊᒻᒪᓗ ᓄᓇᕕᒻᒥ ᐳᓖᓰᑦ ᐱᒍᑦᔨᔨᖏᑦ ᓱᒋᐊᕐᓂᖏᑦ ᐳᕐᑐᔪᒥ ᑎᒍᓯᓂᕐᒧᑦ ᐅᒥᐅᔭᒥ   

o ᓱᖃᑦᓯᑎᑦᓯᓂᕐᒥᒃ ᐸᕐᓀᓂᖅ ᐱᓇᓱᑦᑎᓂᒫᓂ ᓯᑉᑎᒻᐱᕆᒥ   

o ᐱᕙᓪᓕᐊᑎᑦᓯᓂᖅ ᑫᐋᔩᒃᑯᑦ ᐳᕐᑐᓂᕐᓴᖏᑦ ᑐᓴᐅᒪᖃᑎᖃᕐᓂᖏᑦ ᐃᓚᐅᔪᓄᑦ 

ᐱᓇᓱᐊᖃᑎᒋᔭᐅᓲᓄᑦ  

o ᓱᖃᑦᓯᑎᑦᓯᓂᕐᒥᒃ ᐸᕐᓀᓂᖅ ᓴᐳᒻᒥᓂᒃᑯᑦ ᐱᓇᓱᐊᖃᑎᒌᓐᓂᖏᓐᓂ ᓄᓇᕕᒻᒥ ᐳᓖᓰᑦ ᐱᒍᑦᔨᔨᖏᑦ 

ᐊᒻᒪᓗ ᒪᓐᑐᔨᐊᓪᒥ ᐳᓖᓯᒃᑯᑦ ᑐᓴᐅᒪᑎᑦᓯᓂᒃᑯᑦ ᐅᖄᓂᖏᓐᓂ   

▪ ᑐᓴᐅᒪᖃᑎᒌᑦᑎᓯᔩᑦ ᐱᓇᓱᑦᑎᖏᑦ ᒪᑯᓂᖓ ᐱᒋᐅᕐᓴᑎᑕᐅᓯᒪᔪᑦ: 

o ᖃᕆᑕᐅᔭᑎᒍᑦ ᑐᓴᐅᒪᖃᑎᒌᕝᕕᒥ ᐊᐅᓚᑦᓯᔨ ᐃᓚᐅᖃᑕᐅᔪᕕᓂᖅ ᓄᓇᓕᕐᔪᐊᖑᖃᑎᒌᑦ 

ᑕᑯᓐᓇᕋᑦᓴᓂ ᐋᕐᕿᓱᐃᓂᕐᒧᑦ ᑲᑎᒪᓂᒻᒪᕆᖓᓄᑦ  

o ᐱᐅᓭᔨ ᐃᓚᐅᖃᑕᐅᔪᕕᓂᖅ ᐱᓇᓱᐊᕋᑦᓴᓂ ᐊᐅᓚᑦᓯᓂᕐᒧᑦ ᐃᓕᑕᕆᔭᐅᒍᑎᑖᕐᓂᒧᑦ 
ᐃᓕᓐᓂᐊᑎᑕᐅᓂᒃᑯᑦ, ᐊᒻᒪᓗ ᐱᐅᔪᓂᒃ ᐊᑦᔨᖑᐊᓕᐅᕐᓂᒥᒃ ᐊᒻᒪᓗ ᐱᐅᔪᓂᒃ ᐱᐅᓭᓂᕐᒧᑦ 

ᐱᒋᐅᕐᓴᑎᑕᐅᓂᕐᒧᑦ 

o ᑐᓴᐅᒪᖃᑎᒌᑦᑎᓯᔩᑦ ᐊᐅᓚᑦᓯᔨᖓ ᐱᔭᕇᕐᑐᕕᓂᖅ Citation Canada ᐱᒋᐅᕐᓴᑎᑕᐅᒍᑎᖓᓂ 

ᑐᓴᐅᒪᖃᑎᒌᑦᑎᓯᓂᕐᒥᒃ ᐱᔪᓐᓇᓂᕐᑖᖁᓪᓗᒍ, ᖃᕆᑕᐅᔭᑎᒍᑦ ᐊᓪᓚᓯᐊᕆᐊᖃᕐᓂᒧᑦ ᐊᒻᒪᓗ 

ᐃᓇᓱᑦᑏᑦ ᐃᒻᒥᓂᒃ ᐱᔪᒪᓂᕐᑖᓯᐊᖁᓪᓗᒋᑦ 

o ᐅᖃᐅᓯᐅᑉ ᐁᑉᐹᓅᔦᔨ ᐳᕐᑐᓂᕐᓴᖅ ᐃᓚᐅᓛᕐᓂᐊᑐᖅ ᐅᖃᐅᓰᑦ ᑲᑎᒪᓂᕐᔪᐊᖓᓄᑦ ᓄᓇᕕᒻᒥᐅᑦ 

ᑐᓵᔨᖏᓐᓄᑦ ᐊᒻᒪᓗ ᐅᖃᐅᓯᐅᑉ ᐁᑉᐹᓅᔦᔨᖏᓐᓄᑦ  

▪ ᐱᓇᓱᓐᓃᑦ ᑲᔪᓯᔪᑦ ᐱᕙᓪᓕᐊᑎᑦᓯᒐᓱᐊᕐᓂᑯᑦ ᑕᑯᑦᓴᐅᔪᓂ ᐱᐅᓯᐅᒋᐊᓕᓐᓂ ᑫᐋᔩᒃᑯᑦ ᑕᕐᓴᖓᓂᒃ 

ᐊᑐᕐᓂᒧᑦ (ᐃᓚᐅᑎᓪᓗᒋᑦ ᐊᓪᓚᓯᒪᓂᖓ, ᐊᑦᔨᖑᐊᕐᑕᖓ ᐊᒻᒪᓗ ᑕᐅᑦᑐᖏᑦ) ᓴᕐᕿᑎᑦᓯᒍᑎᐅᔪᓂ, 

ᑐᓴᕐᑎᓯᐅᑎᓂ ᐊᒻᒪᓗ ᖃᕆᑕᐅᔭᑎᒍᑦ ᑐᓴᐅᒪᖃᑎᒌᕝᕕᐅᔪᓂ. ᐱᓂᐊᕐᓂᖃᓛᕐᑐᑦ ᑐᓴᕐᑎᓯᓂᒃᑯᑦ 

ᐱᓇᓱᑦᑎᓂ ᓄᑖᓂᑦ ᐱᐅᓯᐅᒋᐊᖃᓛᕐᑐᓂ ᐅᑭᐊᑦᓴᖅ 2024-ᒥ. 

▪ ᑐᑭᒧᐊᕐᑎᓯᔨ ᑫᐋᔩᒃᑯᑦ ᐳᕐᑐᓴᕐᓂᖓᓂᒃ ᒪᓕᑦᑐᕕᓂᖅ ᑲᑎᒪᒋᐊᕐᓂᖃᕐᑎᓗᒍ ᓯᕗᓕᕐᑏᑦ ᑲᑎᒪᓂᖓᓂ 

ᑕᕐᕋᒥ ᓄᓇᓕᓐᓄᑦ (ᐊᐅᒡᒎᓯ 6-8). 

ᐱᓇᓱᑦᑏᑦ 

 

  

ᐊᑎᖓ ᐱᓇᓱᒐᖓ ᐅᖄᕕᐅᕕᖓ 

ᑎᐊᓂᔅ ᐋᐸᑦ  ᑐᑭᒧᐊᕐᑎᓯᔨ dabbott@krg.ca 

ᓃᓂᕐᓗᒍ 2250 

ᕉᓯᐅ ᕙᓕᐊᓐᓯᐊ  ᑐᓴᐅᒪᖃᑎᒌᕝᕕᒥ ᐊᐅᓚᑦᓯᔨ   rvalencia@krg.ca  

ᓃᓂᕐᓗᒍ 2383 

ᔮᖕ ᐸᐅᓯᓚᐅ ᑐᓴᐅᒪᖃᑎᒌᕝᕕᒥ ᐊᐅᓚᑦᓯᔨ   jbarcelo@krg.ca  

ᓃᓂᕐᓗᒍ 2400 

ᐸᐅᓗᓯ ᐸᐱᑲᑦᑐᒃ  ᐅᖃᐅᓯᐅᑉ ᐁᑉᐹᓄᔦᓂ ᐳᕐᑐᓂᕐᓴᖅ  ppapigatuk@krg.ca  

ᕌᐳᑦ ᑯᕇᓕ  ᑐᓴᐅᒪᖃᑎᒌᕝᕕᒥ ᖃᕆᑕᐅᔭᑎᒍᑦ 

ᐊᐅᓚᑦᓯᔨ  

rgreeley@krg.ca 

ᓃᓂᕐᓗᒍ 2386 

ᐋᔅᓕ ᐅᓓᓂᑲᐅ-ᕓᓪ  ᐊᑦᔨᖑᐊᓕᐅᕐᑎ  aovail@krg.ca 

ᓃᓂᕐᓗᒍ. 2351 

ᐱᓚᓪ ᐋᓪ-ᒧᑖᑎ ᐱᑐᑦᓯᒪᐅᑎᒥ ᑲᒪᔨ  balmuhtadi@krg.ca  

ᓃᓂᕐᓗᒍ 2284 

ᐱᓇᓱᑦᑐᖃᖕᖏᑐᖅ ᐊᑕᐅᑦᓯᑰᕐᑎᓯᔨ  

ᐱᓇᓱᑦᑐᖃᖕᖏᑐᖅ ᑐᓴᐅᒪᖃᑎᒌᕝᕕᒥ ᐊᐅᓚᑦᓯᔨ    

